
мемлекеттІк бағдаРламалаРды басҚаРудағы жобалыҚ 
кеңселеРдІң жетІлуІн бағалаудың Заманауи ҚҰРалдаРы

Аңдатпа. Мақалада мемлекеттік бағдарламаларды тиімді басқарудағы жобалық кеңселердің 
жетілуін бағалаудың заманауи құралдары қарастырылған. Сауалнама және өзін-өзі бағалау, сы-
ртқы аудиттер мен сертификаттар және жобаларды басқаруды автоматтандыру жүйелері 
сияқты жобалық кеңселердің жетілу құралдары бақылау мен ашықтықтың жоғары дәрежесін 
қамтамасыз етеді. 

Мақалада жобалық кеңсенің күшті және әлсіз жақтарын анықтауға көмектесетін SWOT тал-
дау тәсілдері, сондай-ақ жобалардың орындалу динамикасын бағалау үшін негізгі тиімділік көр-
сеткіштерін әзірлеу жүйеленген. Мақала авторлары жобаларды іске асыру уақытын қысқартуға, 
шығындарды азайтуға және олардың табыстылығын арттыруға ықпал ететін осы құралдарды 
енгізу кезеңдерін ұсынды. Жобаларды дұрыс ұйымдастырылған басқару бағдарламаларды іске асы-
рудың тиімділігін арттыруға, тәуекелдерді азайтуға және процестердің ашықтығын қамтама-
сыз етуге мүмкіндік береді. 

Авторлардың пікірінше, құралдарды біріктіру елдің халықаралық аренадағы бәсекеге қабілет-
тілігінің өсуіне және инфрақұрылымды дамытуды, жұмыс орындарын құруды және халықтың 
өмір сүру сапасын жақсартуды қоса алғанда, елеулі әлеуметтік және экономикалық әсерлерге әке-
леді. Осы нәтижелерге қол жеткізу үшін саяси қолдау, білікті кадрларды даярлау және заманауи 
технологияларды пайдалану сияқты қолайлы жағдайлар жасау қажет.

Түйін сөздер: жобалық басқару, жобалық кеңсе, жетілуді бағалау, мемлекеттік бағдарлама, 
тиімділік

 � Кіріспе
Мемлекеттік бағдарламалар мен стратегиялық жобалардың күрделілігі мен ауқымы 

қазіргі әлемде үнемі өсіп келе жатқан бастамаларды үйлестірудің, бақылаудың және 
ашықтықтың жоғары деңгейін талап етеді. Экономиканың, инфрақұрылымның және әлеу-
меттік саланың негізгі секторларын дамытуға бағытталған мемлекеттік бағдарламалар 
елдің орнықты өсуін қамтамасыз етуде және бәсекеге қабілеттілігін арттыруда маңызды 
рөл атқарады. Алайда, мұндай жобаларды жүзеге асыру көбінесе шектеулі ресурстар, күр-
делі құрылымдық өзара әрекеттесу, жоғары тәуекелдер және мерзімдер мен бюджеттерді 
қатаң сақтау қажеттілігі сияқты көптеген қиындықтармен байланысты.

Қазақстан Республикасында мемлекеттік басқаруды дамытудың 2030 жылға 
дейінгі тұжырымдамасында «мемлекеттік органдар қызметінің тиімділігін арттыру 
мақсатында жобалық тәсілді енгізу» талабы енгізілді [1].

Мемлекеттік басқарудағы ең тиімді шешімдердің біріне жобалық кеңсенің жетілген құ-
ралдарын пайдалану жатады. Жобалық кеңсенің жетілу моделі басқару үдерістерін стан-
дарттауға, ең жақсы тәжірибелерді енгізуге және ресурстарды пайдалануды оңтайланды-
руға көмектеседі. Жобаны басқарудың заманауи құралдары үдерісті автоматтандыруды 
және жобаны басқарудың барлық деңгейлерінде ашықтықты арттыруды қамтамасыз 
етеді.

Жобалық кеңсенің жетілу құралдарын пайдалану жобаларды іске асырудың тиімділігін 
арттырып қана қоймай, оларды орындауға байланысты тәуекелдерді азайтуға мүмкіндік 
береді. Олар мемлекеттік жақсы жоспарлауға, ресурстарды бөлуге және үдерісті бақы-
лауға көмектеседі, нәтижесінде стратегиялық бағдарламалар сәтті жүзеге асырылады. 
Жобалық кеңсенің жетілуін арттыру сонымен қатар елдің халықаралық деңгейдегі орнын 
нығайта отырып, жұртшылық пен инвесторлардың сенімін арттыруға ықпал етеді.

Осылайша, жобалық кеңсенің жетілу құралдары арқылы мемлекеттік бағдарламалар-
ды сәтті басқаруды зерттеу өзекті болып келеді. Оларды енгізу және пайдалану жобалар-
дың мақсаттарына қол жеткізуді, мерзімдер мен бюджеттердің сақталуын, сондай-ақ 
мемлекеттік бағдарламалардың жалпы тиімділігін арттыруды қамтамасыз ететін неғұр-
лым тұрақты және басқарылатын үдерістерді құруға мүмкіндік береді.

Мақаланың мақсаты мемлекеттік бағдарламалар мен жобаларды тиімді басқару үшін 
жобалық кеңсенің жетілу құралдарын зерттеу болып табылады.

Осы мақсатқа жету үшін келесі міндеттерді шешу қажет:
• жобалық кеңсенің жетілуіне қатысты ғылыми мақалаларға шолу жасау;
• жобалық кеңсенің заманауи құралдарын ашу;
• бағдарламаларды басқарудағы жобалық кеңсенің әсерін анықтау. 
Мақаланың ғылыми жаңалығы мемлекеттік бағдарламалар мен стратегиялық жоба-

ларды басқару шеңберінде жобалық кеңселердің жетілуін бағалаудың заманауи құрал-
дарын жүйелеу және кешенді талдау болып табылады. Ол үшін жобаларды басқаруды 
автоматтандыру құралдарын (Jira, MS Project, Primavera) мемлекеттік бағдарламалар-
дың орындалуын оңтайландыру үшін жобалық кеңсенің жетілу модельдерімен біріктіру 
мүмкіндіктері ұсынылды.

 � Әдебиетке шолу
Қазіргі уақытта ғылыми еңбектерде өзгерістерді басқару әдістерін ескере отырып, жо-

балық кеңселердің жетілуін бағалаудың әртүрлі тәсілдері қарастырылады.
Мәселен, Кук-Джонсон өз жұмысында жобалық кеңселердің жетілуі компанияның ст-

ратегиялық мақсаттарына қалай әсер ететінін талдайды. Ол жобаларды басқару үдеріс-
терін ғана емес, сонымен қатар олардың ұйымдық өзгерістерге әсерін ескеретін жобалық 
кеңсенің жетілуін бағалаудың интеграциялық моделін жасады [2]. Оның зерттеулері жоба-
лық кеңсенің жоғары жетілу деңгейі компанияның нарықтық өзгерістерге бейімділігі мен 
ішкі тиімділігінің жоғары деңгейімен байланысты екенін көрсетті.

Нортон Дж. Agile әдістемелері мен бұлттық технологияларды енгізу арқылы жобалық 
кеңселердің жетілуі мен икемділігін арттыруды, сондай-ақ цифрлық трансформацияның 
әсерін қарастырып, цифрлық технологияларды біріктірген компаниялардың жобаларды 
басқаруда жоғары нәтижелерге қол жеткізетінін атап өтті [3].

Берк Р. жобалық кеңселер өзгерістерді басқару құралдарын пайдалана отырып, 
белгісіздік пен нарықтағы жылдам өзгерістер жағдайында өздерінің жетілуін қалай арт-
тыра алатынын талдайды [4]. Ол пандемия сияқты дағдарыс жағдайында жобалық кең-
селердің икемділігі мен бейімделуінің маңыздылығын атап көрсетеді және үдерістерді 
сыртқы өзгерістерге бейімдеуді қамтитын жетілуді бағалау моделін ұсынады.

Хеммингс К. жобалық кеңселердің стратегиялық басқарудағы рөліне және ұзақ 
мерзімді бизнес мақсаттарын қолдау қабілетіне назар аударды [5]. Ол жобалық кеңсе-

лердің жетілу деңгейін жобаларды басқарудың барлық кезеңдеріндегі компания страте-
гияларының интеграциясымен байланыстыратын модельді ұсынды. Бұл модель ірі ұйым-
дар үшін тиімді, бірақ шағын компаниялар үшін күрделі болуы мүмкін, бұл оның әмбебап 
еместігін көрсетеді.

Риверс М. жобалық кеңселерде цифрлық құралдарды енгізу мен олардың жетілуі мен 
тиімділігіне әсеріне назар аударады. Ол цифрлық трансформацияның жобалық кеңсенің 
жетілуін арттырып, жобаны басқарудағы өзгерістерді жеңуге көмектесетінін айтады [6]. 
Дегенмен, оның тұжырымдары жоғары технологиялық секторларға негізделген, бұл дәс-
түрлі басқару әдістерін қолданатын компанияларда іске асырылуын шектейді.

Уилсон С. гибридті әдістемелердің (Agile және дәстүрлі) жобалық кеңселердің жетілуі 
мен тиімділігін арттырудағы рөлін зерттейді. Ол бейімделу мен икемділіктің маңыздылы-
ғын атап көрсетеді [7]. Дегенмен, оның зерттеулерінде тәжірибелік жағдайлар мен эмпи-
рикалық мәліметтердің жетіспеушілігі оның тұжырымдарының нақты жобаларда әлсіз 
екенін көрсетеді.

Қазіргі таңда Қазақстанда жобалық басқару және мемлекеттік бағдарламаларды 
тиімді жүзеге асыру мәселелері бойынша бірнеше отандық ғалымдар жұмыс жүргізуде. 
Мәлік А. және т.б. өздерінің зерттеулерінде жобалық басқару жүйесінің мемлекеттік рет-
теуге әсерін талдап, оның тиімділігін арттыру үшін ұсыныстар береді. Олар мемлекеттік 
бағдарламаларды жүзеге асыруда жобалық кеңселерді пайдалану қажеттігін және олар-
дың қазақстандық тәжірибеде қолдану мүмкіндіктерін қарастырады [8]. Бұл зерттеу мем-
лекеттік органдардағы жобалық басқаруды енгізу тәжірибесін талқылауға және оның 
тиімділігін арттыру жолдарын іздеуге негізделеді. 

Есберген Р. және т.б. өз еңбектерінде жобалық менеджмент қағидаттарын мемле-
кеттік басқару жүйесіне енгізудің артықшылықтарын талқылап, оның тиімділігін арттыру 
мүмкіндіктерін сипаттайды. Мақалада «Ақтөбе – адалдық алаңы» жобалық офисінің мы-
салы келтіріліп, оның нәтижесінде азаматтардың мемлекеттік билік органдарына деген 
сенімін арттыру, тұрмыстық сыбайлас жемқорлықты азайту және әкімшілік рәсімдерді 
оңтайландыру сияқты маңызды жетістіктерге қол жеткізілгені көрсетіледі [9]. 

Ахметов Ə. және т.б. Қазақстанда жобалық менеджментті енгізу үдерісін жан-жақты 
талдайды және мемлекеттік басқаруда жобалық тәсілдің қалай ұйымдастырылғанын 
сипаттайды. Авторлар атап өткендей, Қазақстандағы жобалық басқару жүйесін енгізу 
барысында басты үйлестіруші рөлді ҚР Президенті Әкімшілігі іске асырады. Әкімшілік 
жобалық менеджментті енгізу және мемлекеттік органдарда жобалық кеңселерді құру-
ға жауапты болып табылады. Сонымен қатар, Қазақстан Республикасы Президентінің 
жанындағы Мемлекеттік басқару академиясы маңызды рөл атқарады. Ол мемлекеттік 
қызметкерлерді жобалық басқару әдістеріне оқыту және олардың біліктілігін арттыру бо-
йынша негізгі платформа ретінде қызмет етеді. Академия заманауи білім беру бағдарла-
маларын әзірлеу және халықаралық тәжірибелерді енгізу арқылы жобалық кеңселердің 
жұмысын қолдайды. Кітапта жобалық басқаруды енгізу кезіндегі негізгі мәселелер мен 
оларды шешу жолдары да талданған. Басты қиындықтардың бірі ретінде мемлекеттік ор-
гандардағы бюрократия, өзгерістерге қарсы тұру және ресурстардың шектеулігі көрсетіл-
ген [10]. Авторлар осы қиындықтарды еңсеру үшін жобалық басқару жүйесін жетілдіруді, 
халықаралық тәжірибені қолдануды және мемлекеттік қызметкерлердің біліктілігін арт-
тыруды ұсынады.

Қарастырылған ғылыми еңбектер жобалық кеңселердің жетілуін бағалаудың әртүрлі 
тәсілдерін ұсынады, бірақ олардың әрқайсысының әртүрлі ұйымдар мен салаларда қол-
данылуына байланысты шектеулері бар. Бұл зерттеулерде мемлекеттік бағдарламаларды 
басқарудағы жобалық кеңселердің жетілу құралдары терең талданбайды, тек жекелеген 
жақтары қарастырылған.

 � Әдістер
Мақаланың теориялық және әдіснамалық негізі жүйелік талдаудың жалпы ғылыми 

әдістері, жобаларды басқару теориясының негізгі ережелері, жобалық кеңсенің жетілу мо-
дельдері, сондай-ақ стратегиялық басқару және мемлекеттік бағдарламаларды басқару 
қағидаттары болып табылады. Зерттеуде тәуекелдерді басқару, ресурстарды бөлу және 
жобалық үйлестіру әдістері қолданылады, бұл мемлекеттік бағдарламаларды іске асыру-
дың тиімділігін бағалау мен арттырудың кешенді тәсілін қамтамасыз етуге мүмкіндік бе-
реді. Сондай-ақ, ұлттық деңгейдегі жобаларды басқару мен бағдарламаларды зерттейтін 
ғалымдардың теориялық әзірлемелері, соның ішінде жетілген жобалық кеңселер арқылы 
мемлекеттік ресурстарды пайдалану тиімділігін арттыру саласындағы зерттеулері негізге 
алынды.

 � Нәтижелер және талқылау
Ұлттық жобалық басқару жүйесінде енгізілген инфрақұрылым мен экожүйені, сондай-

ақ мемлекеттік секторда жасалған қадамдарды ескеру қажет. Қазақстанда мемлекеттік 
жобалық басқару жүйесі бағдарламаларды тиімді жүзеге асыру, ұлттық басымдықтарды 
орындау және мемлекеттік ресурстарды оңтайлы пайдалану мақсатында құрылған.

Ұлттық жобалық кеңсе Цифрлық үкімет офисінің құрылымында матрицалық формат-
та құрылды және бірнеше негізгі бөлімшелерден тұрады. Кеңсенің құрамына Цифрлық 
даму, инновациялар және аэроғарыш өнеркәсібі министрлігінің Жобалық басқару саяса-
ты департаменті, Президенттік офис, Мемлекеттік басқару академиясының Мемлекеттік 
басқарудағы персоналдың сәйкестігін тану орталығы (бұрыңғы атауы – Мемлекеттік 
басқарудағы жобалық менеджментті дамыту орталығы) және Жобаларды мониторингі-
леу және басқару орталығы кіреді (сурет 1). Сонымен қатар, мемлекеттік органдардың 
жобалық офистері де осы кеңсенің бір бөлігі болып табылады. Жобалық кеңсенің негізгі 
мақсаты – ұлттық жобалық басқару жүйесін дамыту және мемлекеттік басқаруға енгізу.

Сурет 1. Қазақстандағы жобаларды басқарудың мемлекеттік жүйесі
Ескерту:	бұл	графикалық	ақпаратты	ЦДИАӨМ	әзірледі	және	авторлық	топтың	сұранысы	бойынша	берді.	

Президенттік офис реформалар мен стратегиялық жобаларды жеделдетуге жауапты, 
ал Мемлекеттік басқару академиясы жобалық менеджмент әдіснамасын және персонал 
құзыреттерін дамытады. Жобаларды мониторингілеу және басқару орталығы жобалық 
басқарудың әдіснамалық қолдауын көрсетіп, цифрлық трансформация стратегиясын жү-
зеге асыруға мониторинг жүргізеді. Мемлекеттік органдардың жобалық кеңселері жоба-
ларды үйлестіру және әдіснамалық қолдаумен айналысады.

Мемлекеттік бағдарламалар мен стратегиялық жобаларды басқару бағалауға нақты 
құрылым мен жүйелі көзқарасты қажет етеді. Сауалнама, сыртқы аудиттер, үдерістерді 
автоматтандыру, SWOT талдауы және негізгі тиімділік көрсеткіштері (KPI) сияқты жоба-
лық кеңсенің жетілуін бағалау құралдары бағдарламаларды іске асырудың тиімділігін 
арттыруда, тәуекелдерді азайтуда және ресурстарды пайдалануды оңтайландыруда ма-
ңызды рөл атқарады (сурет 2).

Сурет 2. Мемлекеттік бағдарламалардағы жобалық кеңсенің жетілуін 
бағалауға арналған құралдар

Ескерту:	авторлармен	[11,	12,	13,	14,	15]	негізінде	әзірленген

Мемлекеттік бағдарламаларды басқару шеңберінде әрбір құралды толығырақ қарас-
тырайық:

• сауалнама және өзін-өзі бағалау – бұл мемлекеттік органдардың немесе жобалық 
кеңселердің қызметкерлері жобаны басқарудың қазіргі жетілу деңгейін бағалай 
алатын әдістер. Бұл құрал стандартты сауалнамалар мен бағалау формалары негізінде 
үдерістердің жетілуін және жобалық кеңсенің тиімділігін субъективті қабылдауды 
анықтауға мүмкіндік береді. Қызметкерлердің сауалнамасы бағдарламаны орындау 
кезінде қандай кедергілер туындауы мүмкін екенін және құзыреттілікті немесе 
үдерістерді қай жерде күшейту керектігін анықтайды. Өзін-өзі бағалау бағдарламаны 
сәтті жүзеге асыруға кедергі болатын ішкі мәселелерді анықтайды. Бұл деректер 
басқарудың жетілуін жақсарту стратегияларын жасауға көмектеседі;

• сыртқы аудиттер мен сертификаттар CMMI (Capability Maturity Model Integration) 
және OPM3 (Organizational Project Management Maturity Model) сияқты жетілуді 
бағалау модельдерін пайдалана отырып жүргізіледі. Бұл аудиттер жобалар мен 
бағдарламаларды басқару үдерістерінің жетілуіне тәуелсіз баға береді. Халықаралық 
ынтымақтастыққа немесе жаһандық стандарттарды пайдалануға бағытталған 
мемлекеттік бағдарламалар жобаларды басқарудың халықаралық талаптарына 
сәйкестігін растау үшін сыртқы аудиттерді пайдалана алады. OPM3 немесе CMMI 
моделі бойынша сертификат алу азаматтар мен инвесторлардың мемлекеттік 
бағдарламаларға деген сенімін арттырады, өйткені ол басқарудың жетілуінің жоғары 
деңгейін және ресурстарды пайдалану тиімділігін растайды;

• Jira, Microsoft Project және Primavera сияқты автоматтандыру құралдары 
жоспарлау, ресурстарды бөлу, тапсырмаларды орындау және есеп беру үдерістерін 
автоматтандыруды қамтамасыз етеді. Бұл жүйелер жобаның барлық деректеріне 
орталықтандырылған қол жетімділікті қамтамасыз етеді және үлкен, әрі күрделі 
бағдарламаларды басқаруды жеңілдетеді. Jira Agile әдістемелері бойынша жұмыс 
істейтін икемді командалар үшін жарамды, Microsoft Project дәстүрлі жобалар үшін 
тамаша құрал болып табылады, ал Primavera ресурстары мен қатысушылары көп ірі 
инфрақұрылымдық және өнеркәсіптік жобалар үшін мықты шешім болып табылады;

• SWOT талдауы (Strengths, Weaknesses, Opportunities, Threats) жобалық кеңсенің күшті 
және әлсіз жақтарын, сондай-ақ сыртқы мүмкіндіктер мен қауіптерді анықтауға 
көмектеседі. Бұл құрал жобаны басқарудың тиімділігін арттыру стратегияларын 
әзірлеу үшін пайдалы. Талдау бағдарламаны сәтті орындау үшін үдерістерді жақсарту 
және сыртқы мүмкіндіктерді (мысалы, жеке компаниялармен немесе халықаралық 
ұйымдармен серіктестік) пайдалану әлеуетін бағалауға мүмкіндік береді;

• тиімділіктің негізгі көрсеткіштері (KPI) бағдарламаның міндеттерінің орындалуы 
мен мақсаттарына жетудің сәттілігін өлшеу үшін қолданылады. KPI жобалардың 
мерзімінде орындалу көрсеткіштерін, бюджеттің сақталуын, стейкхолдерлердің 
қанағаттануын және тапсырмалардың орындалу сапасын қамтуы мүмкін. KPI 
пайдалану барлық мүдделі тараптар, соның ішінде жұртшылық пен инвесторлар 
үшін бағдарламаның сәттілігін ашық және объективті бағалауға мүмкіндік береді. Бұл 
әсіресе бюджет қаражатын пайдалануды қатаң бақылау қажет болатын мемлекеттік 
басқару аясында өте маңызды.

Мемлекеттік бағдарламалар мен стратегиялық жобаларды басқару шеңберіндегі жоба-
лық кеңсенің жетілуін бағалаудың бұл құралдары тапсырмалардың тиімділігін арттыруға, 
ресурстарды пайдалануды бақылауды жақсартуға, үдерістердің ашықтығын арттыруға 
және ұлттық мақсаттарға қол жеткізуге көмектеседі. Осы құралдарды бірлесіп қолдану 
ірі мемлекеттік бастамаларды іске асырудың табыстылығын қолдауға қабілетті жобалар-
ды басқару құрылымын құруға мүмкіндік береді.

Жобалық кеңсенің жетілу құралдарының мемлекеттік бағдарламалардың орындалу 
деңгейіне әсерін бағалау үшін келесі мәселелерді талқылау ұсынылады:

•	 жобалық	 кеңсенің	 жетілуін	 арттыру	 мемлекеттік	 бағдарламалар	 мен	 жобаларды	
басқару	 сапасын	 жақсартуға,	 табысты	 аяқталған	 жобалар	 санын	 ұлғайтуға	 және	
шығындарды	азайтуға	әкеледі. Жобалық кеңселердің жетілуін дамыту мемлекеттік 
бағдарламалар мен жобалардың сәттілігінің маңызды факторы болып табылады, 
олар көбінесе күрделі деңгейімен және көптеген мүдделі тараптармен сипатталады. 
Жетілдірілген жобалық кеңсе жобалары мерзімінде және бюджет шеңберінде сәтті 
аяқталу мүмкіндігіне ие. Жетілген жобалық кеңсе басқару үдерістерін оңтайландыруды 
қамтамасыз етеді, бұл ресурстарды жақсырақ бөлуге, тәуекелдерді нақты басқаруға 
және аяқталмаған немесе сәтсіз жобалардың азаюына әкеледі. Жобаларды 
басқарудың стандартталған және жетілдірілген үдерістері негізсіз шығындардың, 
артық шығындардың және ресурстардың қайталануының төмендеуіне әкеледі. 
Жетілген жобалық кеңсе бюджеттерді тиімдірек басқаруға және қателерді немесе 
кідірістерді түзету шығындарын азайтуға көмектеседі, бұл әсіресе бюджеті шектеулі 
және жауапкершілігі жоғары мемлекеттік бағдарламалар үшін маңызды;

•	 жобаларды	 басқару	 үшін	 автоматтандыру	 құралдарын	 пайдалану	 ашықтықты	
арттыру	және	әкімшілік	кедергілерді	азайту	арқылы	олардың	өнімділігін	арттырады. 
Jira, Microsoft Project, Primavera және басқа жобаларды басқару жүйелері сияқты 
заманауи автоматтандыру құралдары күнделікті тапсырмаларды автоматтандыру, 
жұмыс ашықтығын арттыру және әкімшілік жүктемені азайту арқылы өнімділікті 
айтарлықтай жақсартады. Автоматтандыру құралдары жобаның барысы, мерзімі, 

ресурстары және міндеттері туралы ақпаратқа нақты уақыт режимінде қол 
жеткізеді. Бұл жоба менеджерлері мен мүдделі тараптарға не болып жатқанын 
көруге және негізделген шешімдер қабылдауға мүмкіндік береді. Автоматтандыру 
құралдары жобаны басқаруға қатысты бюрократиялық кедергілерді азайтуға 
көмектеседі. Жоспарлау, тапсырмаларды бөлу, орындалуды бақылау және есеп беру 
сияқты процестерді автоматтандыру жобалау топтарына жүктемені азайтады және 
оларға негізгі жұмысты орындауға назар аударады. Бұл әсіресе әкімшілік үдерістер 
айтарлықтай баяулауы мүмкін ірі мемлекеттік жобалар үшін өте маңызды;

•	 жобалық	 кеңсе	 жетілуінің	 жоғары	 деңгейіне	 икемді	 және	 бейімделгіш	 тәсілдерді	
енгізу,	 ұйымдық	 мәдениетті	 жақсарту	 және	 мүдделі	 тараптарды	 тарту	 арқылы	 қол	
жеткізіледі. Жобалық кеңсенің жетілуі тек үдерістерді рәсімдеу және жобаларды 
басқаруды стандарттау арқылы ғана емес, сонымен қатар икемді тәсілдерді енгізу 
және мүдделі тараптардың қатысуын қолдайтын қолайлы ұйымдастырушылық 
мәдениетті құру арқылы анықталады. Икемділік жобалық кеңсеге өзгермелі 
жағдайларға тез бейімделуді қажет ететін күрделі жобаларды басқаруға көмектеседі, 
бұл әсіресе саяси, экономикалық және әлеуметтік өзгерістерге жиі ұшырайтын ететін 
мемлекеттік бағдарламалар үшін өте маңызды.

Талқыланған осы үш мәселе жобалық кеңсенің жетілуі, автоматтандыру құралдарын 
енгізу және икемділік пен қатысу мәдениетін құру арқылы жобаны сәтті басқарудың 
негізгі факторларын көрсетеді. Осы тәсілдерді қолдану мемлекеттік бағдарламаларда да, 
жеке бастамаларда да жобаларды басқару тиімділігінің көрсеткіштерін жақсартуға, олар-
дың табыстылығын арттыруға және шығындарды азайтуға әкеледі.

Бұл зерттеу жобалық кеңселердің жетілуін бағалау әдістерін жүйелі түрде қарастыру 
арқылы мемлекеттік бағдарламаларды басқару сапасын жақсарту үшін маңызды құрал-
дар ұсынатындығын көрсетеді. Алынған нәтижелер мемлекеттік органдардағы жобалық 
кеңселердің жетілу деңгейін арттыруға бағытталған арнайы модельді әзірлеудің негізін 
қалайды. Зерттеу барысында анықталған әдістер мен құралдар болашақ зерттеулерге 
бағдар бере отырып, жобалық кеңселердің тиімділігін арттыру үшін құрылымдалған және 
жүйелі тәсілдерді енгізуге көмектеседі.

 � Қорытынды
Мемлекеттік бағдарламалар мен стратегиялық жобаларды басқарудағы жобалық кең-

селердің жетілуін бағалаудың заманауи құралдарын зерттеу нәтижелері бойынша келесі 
қорытындылар жасауға болады.

1. Қазіргі уақытта Қазақстанда 44 жобалық кеңсе мен Ұлттық жобалық кеңсе қызмет 
жасайды. Бұл кеңселер мемлекеттік бағдарламаларды іске асыруды жетілдіру, жобалық 
басқарудың сапасын арттыру және ұлттық басымдықтарға қол жеткізу мақсатында осы 
зерттеу нәтижелеріне сүйене отырып, өз үдерістерін жетілдіре алады. Сонымен қатар, 
зерттеу жобалық кеңселердің тиімділігін арттыруға және мемлекеттік сектордағы жоба-
ларды басқарудың жетілуін дамытуға бағытталған маңызды құралдар мен әдістерді ұсы-
нады.

2. Сауалнама және өзін-өзі бағалау, сыртқы аудиттер мен сертификаттар, сондай-ақ жо-
баларды басқарудың автоматтандырылған жүйелері (Jira, MS Project, Primavera) сияқты 
құралдарды пайдалану мемлекеттік бағдарламаларды іске асырудың тиімділігін артты-
руға мүмкіндік береді. Бұл құралдарды қолдану жобаларды үйлестіруді жақсартады, ре-
сурстарды пайдалануды оңтайландырады және мемлекеттік жобаларды орындау кезін-
де бақылау мен ашықтық дәрежесін арттырады.

3. Жобаларды басқарудың икемді және дәстүрлі әдістемелерін біріктіретін тәсілдерді 
енгізу күрделі және көп компонентті жобаларды орындау тиімділігін арттыру үшін пай-
далы болуы мүмкін. Әзірленген тәсілдерді қолдану ресурстарды неғұрлым ұтымды пай-

далану және мемлекеттік бағдарламалардың сапасын жақсарту есебінен елдің бәсекеге 
қабілеттілігін арттыруға ықпал етуі мүмкін.

4. Жобалық кеңселердің жетілуінің ірі инфрақұрылымдық және әлеуметтік маңызы бар 
жобаларды орындауға әсерін одан әрі зерттеу, сондай-ақ жобаларды басқаруды автомат-
тандыру құралдарын енгізудің ұзақ мерзімді әсерін бағалаған жөн. Әрі қарайғы зерттеу-
лердің бағыты ретінде жобалық кеңселердің жетілуінің әртүрлі модельдері мен оларды 
экономиканың әртүрлі елдері мен секторларында қолдану арасында салыстырмалы тал-
дау жүргізген дұрыс. 

5. Жобалық кеңселердің жетістігі мен тиімділігін арттыру үшін олардың жетілуін баға-
лау құралдарын мемлекеттік бағдарламалар шеңберінде белсенді пайдаланған жөн. Ав-
томаттандырылған жүйелермен бірлесіп жобаларды басқарудың икемді әдістемелерін 
енгізу жобаларды басқару үдерісін жақсартуға, шығындарды азайтуға және бюджет қара-
жатын пайдаланудың ашықтығын арттыруға мүмкіндік береді. Осы тәсілдерді сәтті енгізу 
үшін мемлекеттік құрылымдардың қызметкерлерін оқыту бойынша жүйелі жұмыс, сон-
дай-ақ басқару үдерістерінің жетілуін бағалау үшін тұрақты сыртқы аудиттер қажет.

соВРеменные инстРументы оЦенки ЗРелости ПРоектныХ офисоВ 
В уПРаВлении ГосудаРстВенными ПРоГРаммами

Аннотация. В статье рассматриваются современные инструменты оценки зрелости проект-
ных офисов в эффективном управлении государственных программ. Инструменты зрелости про-
ектных офисов, такие как анкетирование и самооценка, внешние аудиты и сертификации, а так-
же системы автоматизации управления проектами, позволяют обеспечить более высокую сте-
пень контроля и прозрачности. 

В статье систематизированы подходы к SWOT-анализу, который помогает выявить сильные и 
слабые стороны проектного офиса, а также разработка ключевых показателей эффективности 

для оценки динамики выполнения проектов. Авторами статьи предложены этапы по внедрению 
этих инструментов, что способствует сокращению времени реализации проектов, снижению за-
трат и повышению их успешности. Правильно организованное управление проектами позволяет 
повысить эффективность реализации программ, снизить риски и обеспечить прозрачность про-
цессов. 

По мнению авторов, интеграция инструментов приведет к росту конкурентоспособности 
страны на международной арене и значительным социальным и экономическим эффектам, вклю-
чая развитие инфраструктуры, создание рабочих мест и улучшение качества жизни населения. Для 
достижения этих результатов необходимо создание благоприятных условий, таких как политиче-
ская поддержка, подготовка квалифицированных кадров и использование современных технологий.

Ключевые слова: проектное управление, проектный офис, оценка зрелости, государственная 
программа, эффективность.

MODERN TOOLS FOR ASSESSING THE MATURITY OF PROjECT OFFICES IN 
GOvERNMENT PROGRAM MANAGEMENT

Abstract. The article discusses modern tools for assessing the maturity of project offices in the effective 
management of government programs. The maturity tools of project offices, such as questionnaires and 
self-assessment, external audits and certifications, and project management automation systems, allow for 
a higher degree of control and transparency. 

The article systematizes approaches to SWOT analysis, which helps to identify the strengths and 
weaknesses of the project office, as well as the development of key performance indicators to assess the 
dynamics of project implementation. The authors of the article propose the stages for the implementation 
of these tools, which help to reduce the time of project implementation, reduce costs, and increase their 
success. Properly organized project management makes it possible to increase the effectiveness of program 
implementation, reduce risks, and ensure transparency of processes. 

According to the authors, the integration of tools will lead to an increase in the country’s competitiveness 
in the international arena and significant social and economic effects, including infrastructure development, 
job creation, and improvement of the quality of life of the population. To achieve these results, it is necessary 
to create an enabling environment, such as political support, training of qualified personnel, and the use of 
modern technologies.

Keywords: project management, project office, maturity assessment, government program, efficiency.


